
A.L. 31 tal-2016

ATT DWAR IR-REGOLATUR GĦAS-SERVIZZI
TAL-ENERĠIJA U L-ILMA

(KAP. 545)

Regolamenti tal-2016 li jemendaw ir-Regolamenti dwar Skema 
ta’ Tariffi Feed-in (Elettriku Ġenerat minn Stallazzjonijiet 

Fotovoltajċi tax-Xemx) 

BIS-SAĦĦA tas-setgħat mogħtija bl-artikolu 37(1) tal-Att dwar
ir-Regolatur għas-Servizzi tal-Enerġija u l-Ilma, il-Ministru għall-
Enerġija u s-Saħħa, wara konsultazzjoni mar-Regolatur għas-Servizzi
tal-Enerġija u l-Ilma, għamel dawn ir-regolamenti li ġejjin:- 

Titolu.

L.S. 545.27

1. It-titolu ta’ dawn ir-regolamenti hu r-Regolamenti tal-2016
li jemendaw ir-Regolamenti dwar Skema ta’ Tariffi Feed-in (Elettriku
Ġenerat minn Stallazzjonijiet Fotovoltajċi tax-Xemx), u dawn ir-
regolamenti għandhom jinqraw u jiftiehmu ħaġa waħda mar-
Regolamenti dwar Skema ta’ Tariffi Feed-in (Elettriku Ġenerat minn
Stallazzjonijiet Fotovoltajċi tax-Xemx), hawn iżjed ’il quddiem
imsejħa "ir-regolamenti prinċipali".

Jemenda r-
regolament 8 
tar-regolamenti 
prinċipali.

2. Il-proviso għas-subregolament (2) tar-regolament 8 tar-
regolamenti prinċipali għandu jiġi sostitwit b’dan li ġej:

"Iżda li l-operatur tas-sistema tad-distribuzzjoni għandu
jħallas lill-operatur tal-installazzjoni l-bilanċ dovut skont dik in-
nota ta’ kreditu għall-forniment tal-elettriku mill-operatur tal-
installazzjoni meta żewġ kontijiet skedati konsekuttivi bbażati
fuq qari attwali tal-meter jkunu murija li huma fi kreditu u dan
il-ħlas għandu jsir fi żmien sittin jum mid-data tat-tieni kont
skedat.".

